
TIJORAT BANKLARI 
FAOLIYATIDAGI KREDIT 
RISKLARINI BOSHQARISHNI 
TAKOMILLASHTIRISH 
YO‘LLARI
J. Y. Isakov
i.f.d, prof., TDIU

Annotatsiya: O‘zbekiston tijorat banklari aktivlarining tarkibida kreditlar eng yuqori salmoqni egallaganligi sababli bankla-
rning likvidliligi va moliyaviy barqarorligini ta’minlash bevosita kredit portfelini sifatiga bog‘liq. O‘z navbatida, banklar kredit 
portfelining sifatini yaxshilash kredit riskini boshqarish amaliyotini takomillashtirish zaruriyatini yuzaga keltiradi.

Maqolada tijorat banklari faoliyatidagi kredit riskini boshqarish amaliyotini takomillashtirish bilan bog‘liq bo‘lgan dolzarb 
muammolar aniqlangan va ularni hal qilishga qaratilgan ilmiy takliflar ishlab chiqilgan.

Kalit so‘zlar: tijorat banki, kredit, kredit portfeli, kredit riski, zaxira, foiz stavkasi, foizli daromad, inflyatsiya, asosiy stavka, 
devalvatsiya.
Abstract: Loans occupy the largest share in the structure of assets of commercial banks in Uzbekistan, so the liquidity 
and financial stability of banks directly depend on the quality of the loan portfolio. In turn, improving the quality of the loan 
portfolio necessitates the improvement of credit risk management practices.

The article identifies topical problems associated with improving the practice of credit risk management and develops 
scientific proposals aimed at solving these problems.

Key words: commercial bank, loan, loan portfolio, credit risk, reserve, interest rate, interest income, inflation, base rate, 
devaluation.
Аннотация: Кредиты занимают самый большой удельный весь в структуре активов коммерческих банков Узбеки-
стана, поэтому ликвидность и финансовая устойчивость банков непосредственно зависят от качества кредитного 
портфеля. В свою очередь, улучшение качества кредитного портфеля обуславливает необходимость совершен-
ствования практике управления кредитным риском.

В статье выявлены актуальные проблемы, связанных с совршенстванием практике управления кредитным риском 
и разработаны научные предложения, направленных на решение этих проблем.

Ключевые слова: коммерческий банк, кредит, кредитный портфель, кредитный риск, резерв, процентная ставка, 
процентный доход, инфляция, основная ставка, девальвация.

K I R I S H 
O‘zbekiston Respublikasi Prezidentining 2020-yil 12-maydagi PF–5992-sonli Farmoni bilan tasdiqlangan 

“2020–2025-yillarga mo‘ljallangan O‘zbekiston Respublikasining bank tizimini isloh qilish strategiyasi to‘g‘risi-
da”gi Farmonida kredit portfeli va tavakkalchiliklarni boshqarish sifatini yaxshilash, kreditlash hajmlarining 
mo‘tadil o‘sishiga amal qilish respublikat bank tizimini isloh qilishning ustuvor yo‘nalishlari sifatida belgilangan [1]. 
Bu esa, kredit riskini boshqarish amaliyotini takomillashtirish masalasini dolzarb ekanligidandalolat beradi.

A D A B I Y O T L A R  S H A R H I
N. Sokolinskayaning fikricha, risklarni diqqat bilan kuzatish, sifatli kredit yig‘ma jildini shakllantirish, kredit-

lash jarayonini boshqarish uchun yaxshi ma’lumotlar bazasiga ega bo‘lish kreditning sifat mazmunini ta’min-
lashning asosiy jihatlari hisoblanadi [2].

J. Sinkining xulosasiga ko‘ra, tijorat banklari faoliyatidagi kredit riskining darajasini baholashda kredit oluv-
 chi mijozning pul oqimini tahlil qilish muhim rol o‘ynaydi. Uning pul oqimi tahlili quyidagi dolzarb savollarga 
javob topish imkonini berishi kerak:

● mijozning sof foydasi uning uzoq muddatli qarzlarining joriy qismini to‘lash uchun yetarlimi?

● kompaniya aynan qancha miqdorda pul mablag‘lari oladi?
● kompaniya o‘z operatsiyalarini qanday moliyalashtiradi?
● kompaniyaning joriy holatini rahbariyatning qaysi xatti-harakatlari yoki qaysi tashqi ta’sirlar belgilaydi [3].
I. Yudinaning xulosasiga ko‘ra, rivojlanayotgan davlatlarda tijorat banklari aktivlarining daromadliligi bevo-

sita kredit riski darajasiga bog‘liq bo‘lib, milliy valyutaning qadrsizlanishi natijasida xorijiy valyutada kredit olgan 
mijozlarni kreditni qaytara olmay qolishlari kredit riski darajasini oshib ketishiga olib keladi [4]. 

V. Usoskinning fikricha, bankning kreditlardan oladigan daromadlari bevosita risklarni boshqarish bilan 
bog‘liq bo‘lib, ularning kredit portfeli risklarning barcha asosiy turlariga: likvidlilik riski, foiz riski, kredit riskiga 
moyildir [5]. 

A. Mian va A. Safining xulosasiga ko‘ra, uy xo‘jaliklarining o‘z risklarini nazorat qilish imkoniyatlari fir-
malarnikiga qaraganda sezilarli darajada cheklangandir. Bu esa, uy xo‘jaliklariga berilgan kreditlarni o‘z vaqtida 
qaytmaslik ehtimolini oshiradi [6]. 

F. Xolmamatovning fikriga ko‘ra, tijorat banklari kredit portfelining sifatini oshirish uchun kreditlar bo‘yicha 
ehtimoliy yo‘qotishlarni qoplash uchun zaxiralar shakllantirish metodikasini takomillashtirish maqsadida 
kreditlarning sifatini real baholash va ularga zaxira tashkil etish bo‘yicha quyidagi mezonlar taklif etilgan: sub-
standart kreditlar bo‘yicha 1 foizdan 10 foizgacha; qoniqarsiz kreditlar bo‘yicha 11 foizdan 25 foizgacha; shub-
hali kreditlar bo‘yicha 26 foizdan 50 foizgacha; umidsiz kreditlar bo‘yicha 100 foizgacha [7].

Sh. Abdullayevaning xulosasiga ko‘ra, kredit portfelini resurslarning manbalari bo‘yicha deversifikatsi-
yalash natijalariga ko‘ra, ba’zi tijorat banklarining kredit portfelida markazlashgan kreditlar salmog‘ining yuqo-
riligini hisobga olish lozim va shu kreditlar bo‘yicha banklarga yengilliklar berish, ba’zi hollarda ulardan olingan 
daromadni soliqdan ozod qilish kabi choralarni ko‘rish maqsadga muvofiq bo‘lar edi [8].

T A H L I L  V A  N A T I J A L A R
Tijorat banklari faoliyatidagi kredit riski darajasini tavsiflovchi muhim ko‘rsatkichlardan biri bo‘lib, muammoli 

kreditlarning kredit portfelidagi ulushi hisoblanadi.

1-rasm: O‘zbekiston Respublikasi tijorat banklari kreditlarining umumiy hajmida muammoli kreditlarning ulushi, 
foizda1

1-rasm ma’lumotlaridan ko‘rinadiki, respublikamiz tijorat banklarining kredit portfelida muammoli kred-
it-larning ulushi 2019–2022-yillarda nisbatan yuqori bo‘lgan. Ushbu ko‘rsatkich, ayniqsa, 2021-yilda juda yuqori 
bo‘lgan.

Qayd etish joizki, respublikamiz tijorat banklarining muammoli kreditlari hajmida davlat banklarining 
muammoli kreditlari yuqori salmoqni egallaydi. Bu esa, davlat dasturlari doirasida berilgan, lekin qaytmagan 
kreditlarni tijorat banklariga qaytarib berilmaganligi bilan izohlanadi.

2022-yilning 1-yanvar holatiga ko‘ra, O‘zbekiston Respublikasining tijorat banklari bo‘yicha muammoli 
kreditlarning jami kreditlardagi ulushi 5,2 foizni tashkil qilgani holda, Xalq bankida ushbu ko‘rsatkich 19,7 foizni 
tashkil etdi [9].

Xalqaro tiklanish va taraqqiyot bankining ekspertlari tomonidan taklif qilingan metodikaga ko‘ra, agar mua-
mmoli kreditlarning kredit portfelidagi ulushi 3,0 foizdan oshmasa, u holda, kreditlar bo‘yicha muddati o‘tgan 
qarzdorlikning darajasi mo‘tadil hisoblanadi [10].

1 Rasm muallif tomonidan O‘zbekiston Respublikasi Markaziy bankining rasmiy statistik ma’lumotlari (www.cbu.uz) asosida tuzilgan.

Kreditlar tijorat banklari aktivlarining tarkibida yuqori ekanligi sababli, kredit portfelining sifatini yomonlash-
ishi ularning likvidliligiga va moliyaviy barqarorligiga nisbatan kuchli ta’sirni yuzaga keltiradi.

Tijorat banklari faoliyatidagi kredit riski darajasini tavsiflovchi muhim ko‘rsatkichlardan yana biri bo‘lib, 
kredit portfelining diversifikatsiya darajasi hisoblanadi.

1-jadval: AT “Asakabank” kredit portfelining tarmoq tarkibi, foizda2

Tarmoqlar 2018 y. 2019 y. 2020 y. 2021 y. 2022 y.

Sanoat 71,9 62,8 68,2 70,6 67,2

Qishloq xo‘jaligi 5,3 6,8 5,5 4,3 4,0

Transport va kommunikatsiya 0,6 1,2 1,9 1,8 1,8

Qurilish 7,1 1,2 1,2 1,3 1,0

Savdo va umumiy ovqatlanish 3,2 3,9 4,4 4,9 4,6

Moddiy-texnika ta’minoti 0,5 0,0 0,0 0,0 0,0

Uy-joy kommunal xo‘jaligi 0,3 0,5 0,4 0,4 0,3

Boshqa tarmoqlar va sohalar (shu jumladan jismoniy shaxslar) 11,1 23,6 18,4 16,7 21,1

Jami 100 100 100 100 100

1-jadval ma’lumotlaridan ko‘rinadiki, 2018–2022-yillarda Asakabank tomonidan berilgan kreditlarning 
mutlaq asosiy qismini sanoat korxonalariga berilgan kreditlar tashkil etgan (60 foizdan yuqori). Bu esa, Asaka-
bankda kredit portfelining diversifikatsiya mezoniga rioya qilinmaganligini ko‘rsatadi.

Tijorat banklari faoliyatidagi kredit riski darajasini tavsiflovchi muhim ko‘rsatkichlardan yana biri bo‘lib, 
kreditlardan ko‘riladigan zararlarni qoplashga mo‘ljallangan zaxira ajratmalaning bankning brutto aktivlariga 
nisbatan darajasi hisoblanadi.

O‘zbekiston Respublikasi Markaziy bankining “Tijorat banklarida aktivlar sifatini tasniflash va aktivlar 
bo‘yicha ehtimoliy yo‘qotishlarni qoplash uchun zaxiralar shakllantirish hamda ulardan foydalanish tartibi 
to‘g‘risida”gi yo‘riqnomasiga (O‘zbekiston Respublikasi Adliya vazirligi tomonidan 2015-yil 14-iyulda 2696-son 
bilan davlat ro‘yxatidan o‘tkazilgan) asosan tasniflangan kreditlarning besh toifasi bo‘yicha ham zaxira ajratma-
lari shakllantiriladigan bo‘ldi: 

● standart kreditlar – 1 %;
● substandart kreditlar – 10 %;
● qoniqarsiz kreditlar – 25 %;
● shubhali kreditlar – 50 %;
● umidsiz kreditlar – 100 % [11].

2-jadval: AT “Turonbank”da kreditlardan ko‘riladigan zararlarni qoplashga mo‘ljallangan zaxira ajratmalarining 
miqdori va darajasi3

2017 y. 2018 y. 2019 y. 2020 y. 2021 y.

Kreditlardan ko‘riladigan zararlarni qoplashga mo‘ljallangan zaxira 
ajratmalarining miqdori, mlrd. so‘m 1,1 6.3 12,1 22,3 83,1

Kreditlardan ko‘riladigan zararlarni qoplashga mo‘ljallangan zaxira 
ajratmalarining brutto aktivlarga nisbatan darajasi (%) 0,1 0,2 0,2 0,3 0,8

2-jadval ma’lumotlaridan ko‘rinadiki, Turonbankda kreditlardan ko‘riladigan zararlarni qoplashga mo‘ljal-
langan zaxira ajratmalarining miqdori va bankning brutto aktivlariga nisbatan darajasi 2017–2021-yillarda o‘sish 
tendensiyasiga ega bo‘lgan. Bu esa, kredit riskini boshqarish amaliyotini takomillashtirish nuqtayi nazaridan 
salbiy holat hisoblanadi.

2 Jadval muallif tomonidan AT Asakabankning yillik hisobotlari ma’lumotlari asosida tuzilgan.
3 Jadval muallif tomonidan AT “Turonbank”ning yillik hisobotlari ma’lumotlari asosida tuzilgan.

X U L O S A 
Tadqiqot jarayonida quyidagi xulosalarni shakllantirdik:

● respublikamiz tijorat banklarining kredit portfelida muammoli kreditlarning ulushi 2019–2022-yillarda 
nisbatan yuqori bo‘lganligi, ushbu ko‘rsatkichni, ayniqsa, 2021-yilda juda yuqori bo‘lganligi kredit riskini 
boshqarish amaliyotini takomillashmaganligidan dalolat beradi;

● kreditlar tijorat banklari aktivlarining tarkibida yuqori ekanligi sababli, kredit portfelining sifatini yomon-
lashishi ularning likvidliligiga va moliyaviy barqarorligiga nisbatan kuchli ta’sirni yuzaga keltiradi;

● 2018–2022-yillarda Asakabank tomonidan berilgan kreditlarning mutlaq asosiy qismini sanoat korxo-
nalariga berilgan kreditlar tashkil etganligi (60 foizdan yuqori) Asakabankda kredit portfelining diversi-
fikatsiya mezoniga rioya qilinmaganligini ko‘rsatadi;

● Turonbankda kreditlardan ko‘riladigan zararlarni qoplashga mo‘ljallangan zaxira ajratmalarining miqdori 
va bankning brutto aktivlariga nisbatan darajasini 2017–2021-yillarda o‘sish tendensiyasiga ega bo‘lgan-
ligi kredit riskini boshqarish amaliyotini takomillashtirish nuqtayi nazaridan salbiy holat hisoblanadi.

Fikrimizcha, respublikamiz tijorat banklari faoliyatidagi kredit riskini boshqarish amaliyotini takomillashtirish 
uchun quyidagi tadbirlarni amalga oshirish lozim:

1. Tijorat banklari faoliyatidagi kredit riskining darajasiga ta’sir qiluvchi moliyaviy risklarning (inflyatsiya 
riski, deflyatsiya riski, devalvatsiya riski) ta’sir darajalarini aniqroq baholash imkonini beradigan baho-
lash uslubiyotini ishlab chiqish kerak.

Bizga ma’lumki, inflyatsiya darajasining oshishi kreditlarning foiz stavkalarini oshishiga olib keladi. Bu esa, 
kredit riski darajasining oshishiga xizmat qiladi.

Milliy valyutaning devalvatsiya sur’atining oshishi banklar tomonidan xorijiy valyutalarda berilgan kreditlarni 
o‘z vaqtida va to‘liq qaytarilishini qiyinlashtiradi.

2. Tijorat banklarining xalqaro kreditlari bo‘yicha kredit riskini baholashda Bazel qo‘mitasining kredit riskini 
baholash bo‘yicha standartlashgan yondashuvidan foydalanish lozim.

3-jadval: Bazel qo‘mitasi tomonidan kredit riskini baholash bo‘yicha tavsiya etilgan standartlashgan yondashuv [12]

Reyting

Riskka tortish koeffitsiyentlari (%)

Davlat va Markaziy 
banklar

Kredit tashkilotlari 
(1-variant)

Kredit tashkilot
 (1-variant)

(qisqa muddatli 
talablar)

Yuridik shaxs

AAA dan A gacha 0 20 20 (20) 20

A+ dan A – gacha 20 50 50 (20) 50

VVV + dan VVV – gacha 50 100 50 (20) 100

VV + dan VV – gacha 100 100 100 (50) 100

V + dan V – gacha 100 100 100 (50) 150

V – past 150 150 150 (150) 150

Reytingsiz 100 100 50 (20) 100

 
3-jadval ma’lumotlaridan ko‘rinadiki, standartlashgan yondashuvda kredit oluvchining suveren kredit 

reytingi qanchalik yuqori bo‘lsa, unga berilgan kreditning risk darajasi shunchalik past bo‘ladi. 

